
Uumayuliqinikkut Atan’nguyauqatigiit ilauqatigiiktut 
Uumayuliqinikkut K atimaviani 

 

Iqaluit, Nunavut (Maassi 09, 2009) – Nunavunmi Uumayuliqinikkut Katimanahualiqut 
Kangiqlinirmi Maassi 16mit 20mut, 2009mi. Ihuaqhaqtaunahuaq hamna 
tikkuaqtauhimayunit katimayinit ilaqaqtunit Nunavut Tunngavik Incorporated 
(NTI)kunnit, Nunavunmi Inuit Uumayuliqiyikut Havakvianit, (NIWS taiyauvaktuq 
naittumik), Nunvunmi Uumayuliqiyitkut Katimayiinnit (NWMB), Kavamainnillu 
Nunavut.  
 

Kavamainni Nunavut Ministaa Avatiliqiyitkut uqautigiyaa katimavikhaq Aakassimi 
2008mi. Una nuipkainiq piyaat kiutjutigiplugu ihumagiyainnik Anguniaqtuit 
Naniriaqtuqtillu Katimayiita (HTOkut) Aviktuqhimayuni Uumayuliqiyinillu (RWOkut) 
mikhaagut ihumagiyauyunik hapkuninnga qanuriliurniagut uumayuliqiliraangamik 
qauyihaiplutik, ilaupkainirlu ayurnaqtunik Inuit Qaujimajatuqanginniklu uvani 
uumayuliqinikkut qauyihainirmi aulapkainirmilu.  
 

“Kavamait Nunavut ilihimayut kuiyaangani piumayainnut ihumagiyainnullu 
Nunavunmiut,  piyukhauyugut uqautigiiqatigiingnirmut nakuuyumik uumayuliqinikkut, 
pilirutigiplugu Piliriqatigiinniq—havaqatigiingniq. Avatiliqiyitkut akhuurutigiyaat 
ilauqatigilugit NTIkut, NTI, NIWSkut NWMBkullu   katimayaangani ihuaqhittiariangani 
ilaqatigiikhuta aulapkainirmik uumayuliqinirmik Nunavunmi,”  uqaqutq Minista  
Shewchuk. “pinahuaqtaq uumayuliqinikkut katimaniq nakuuyuq pinahuaqtaqqut tamapta 
takuyumayavut pihimmaariangani aularaanginnarniq uumayuliqiniq hivunikhaptingni.”  
 

Ilauyut uumayuliqiyitkut katimaniani ilaqarniaqtut malruungnik katimayingnik 
nunallaami HTOkunnit, aviktuqhimayuni Uumayuliqinillu, NTIkunnit qaihimayunillu, 
NWMBkunnit, NIWSkunnit kavamatuqatkunnillu havakviinnit uumayuliqiyiinnit 
Nunavunmi. Haniani 100 inuit katimaqatauniarungnaqhiut katimanirmi.  
 

“Una nakuuniaqtuq tamainnut inungnut tuhariangani qanuriliuqpagainnik 
qauyiharaangamik, ihivriurlugulu qanuq Inuit Qaujimajatuqangit atuqtauniarmangaat 
uumayuliqinikkut aulapkainirmi,” uqaqtuq Raymond Ningeocheak, tuglia 
angiyuqqaangatya Nunavut Tunngavik Inckut. 
 

Katimatajutikhaq ilaqaqtuq tuhaqtinnauaqtainnik katimayit upalungaiyaqtit katimayiinnit, 
ahiani timiuyunit, qaitquyahimayunillu ilauyunillu.  

-30- 
Tuhaqtakhanik Hiavyaqtakhat: 
Dustin Fredlund Harry Flaherty Bert Dean 
Avtiliqiyitkut 
Kavamanga Nunavut  
(867) 982-7441 

Nunavunmi 
Ummayiliqiyitkut 
Katimayiit  
(867) 975-7300 

Nunavut Tunngavik Inc. 
(867) 975-4900 

Richard Connelly   
Nunavunmi Inuit 
Uumayuliqiyitkut Havakviat 
(867) 645-4860 

  

 


